
ANNESS XXXII – Struzzjonijiet għall-mudelli tad-divulgazzjoni tar-riskju operazzjonali

Tabella ORA tal-UE - Informazzjoni kwalitattiva dwar ir-riskju operazzjonali. Tabella flessibbli
1. L-istituzzjonijiet għandhom jiżvelaw l-informazzjoni inkluża f’din it-tabella bl-applikazzjoni tal-Artikoli 435(1), 446(1), il-punt a) tar-Regolament (UE) 575/2013[footnoteRef:2]. [2: 	Ir-Regolament (UE) 575/2013 tal-Parlament Ewropew u tal-Kunsill tas-26 ta’ Ġunju 2013 dwar ir-rekwiżiti prudenzjali għall-istituzzjonijiet ta’ kreditu u d-ditti tal-investiment u li jemenda r-Regolament (UE) Nru 648/2012 u li jemenda r-Regolament (UE) Nru 2024/1623 (ĠU L 176, 27.6.2013, p. 1; Ir-Regolament - UE - 2024/1623 - MT - EUR-Lex (europa.eu)).
] 

2. L-istituzzjonijiet għandhom japplikaw l-istruzzjonijiet ipprovduti hawn taħt f’dan l-Anness sabiex jimlew it-tabella ORA tal-UE tad-Divulgazzjoni tar-Riskju Operazzjonali kif ippreżentata fl-Anness XXXI tas-soluzzjonijiet tal-IT tal-EBA.
	Referenzi legali u struzzjonijiet

	Numru tar-ringiela
	Spjegazzjoni

	(a)
	Divulgazzjoni tal-objettivi u tal-politiki tal-ġestjoni tar-riskju
F’konformità mal-Artikolu 435(1), il-punt (a) tar-Regolament (UE) Nru 575/2013, l-istituzzjonijiet għandhom jiżvelaw l-objettivi, il-politiki, l-oqfsa u l-linji gwida tagħhom għall-ġestjoni tar-riskju operazzjonali, inklużi l-istrateġiji u l-proċessi għall-ġestjoni ta’ dak ir-riskju.

	(b)
	Divulgazzjoni tal-istruttura u tal-organizzazzjoni tal-funzjoni tal-ġestjoni tar-riskju operazzjonali
F’konformità mal-Artikolu 435(1), il-punt (b) tar-Regolament (UE) 575/2013, l-istituzzjonijiet għandhom jiżvelaw l-istruttura u l-organizzazzjoni tal-funzjoni tal-ġestjoni tar-riskju operazzjonali, inkluża informazzjoni abbażi tal-awtorità tal-funzjoni tal-ġestjoni tar-riskju operazzjonali, is-setgħat u l-akkontabbiltà tagħha f’konformità mad-dokumenti ta’ inkorporazzjoni u ta’ tmexxija, u l-funzjoni ta’ kontroll tal-istituzzjoni.

	(c)
	Deskrizzjoni tal-kamp ta’ applikazzjoni u tan-natura tas-sistema tal-kejl
F’konformità mal-Artikolu 435(1), il-punt (c) tar-Regolament (UE) Nru 575/2013, l-istituzzjonijiet għandhom jiżvelaw il-kamp ta’ applikazzjoni u n-natura tas-sistema tal-kejl tar-riskju operazzjonali (jiġifieri s-sistemi u d-data użati għall-kejl tar-riskju operazzjonali sabiex tiġi stmata l-imposta fuq il-kapital tar-riskji operazzjonali).

	(d)
	Deskrizzjoni tal-kamp ta’ applikazzjoni u tan-natura tal-qafas tar-rappurtar tar-riskju operazzjonali
F’konformità mal-Artikolu 435(1), il-punt (c) tar-Regolament (UE) 575/2013, l-istituzzjonijiet għandhom jiżvelaw il-kamp ta’ applikazzjoni u n-natura tal-qafas ta’ rappurtar tar-riskju operazzjonali lill-maniġment eżekuttiv u lill-Bord tad-Diretturi.

	(e)
	Deskrizzjoni tal-politiki u tal-istrateġiji tal-mitigazzjoni tar-riskju u l-ħeġġ tar-riskju
F’konformità mal-Artikolu 435(1), il-punt (d) tar-Regolament (UE) Nru 575/2013, l-istituzzjonijiet għandhom jiżvelaw il-politiki u l-istrateġiji tagħhom tal-mitigazzjoni tar-riskju u tal-ħeġġ tar-riskju użati fil-ġestjoni tar-riskju operazzjonali, inkluż meta l-mitigazzjoni tar-riskju operazzjonali tinkiseb permezz ta’ politika (f’liema każ għandhom jiżvelaw il-politiki dwar il-kultura tar-riskju, il-predispożizzjoni għar-riskju u l-esternalizzazzjoni), jew meta tinkiseb permezz ta’ żvestiment minn negozji b’riskju għoli jew permezz tal-istabbiliment ta’ kontrolli. L-istituzzjonijiet għandhom jiżvelaw ukoll l-iskoperturi li jifdal li jiġu assorbiti mill-istituzzjonijiet infushom jew, fejn applikabbli, l-iskoperturi li jifdal li jiġu trasferiti b’diversi modi, inkluż permezz ta’ assigurazzjoni.



Mudell OR1 tal-UE - Telf mir-riskji operazzjonali. Mudell fiss
3. L-istituzzjonijiet għandhom jiżvelaw l-informazzjoni inkluża fil-mudell OR1 tal-UE bl-applikazzjoni tal-Artikolu 446(2), il-punti a) u b) tar-Regolament (UE) Nru 575/2013. Dan il-mudell jipprovdi informazzjoni dwar it-telf annwali mir-riskji operazzjonali mġarrab matul l-aħħar 10 snin, abbażi tad-data kontabilistika tat-telf imġarrab. Dan it-telf annwali mir-riskji operazzjonali ser jiġi kkalkulat f’konformità mal-Artikolu 316(1) tar-Regolament (UE) 575/2013 u jinkludi, f’konformità mal-Artikolu 317(2) tar-Regolament (UE) 575/2013, it-telf kollu li jirriżulta mill-entitajiet kollha li huma parti mill-kamp ta’ applikazzjoni tal-konsolidazzjoni inkluż it-telf minn negozji li ngħaqdu/ġew akkwistati (skont l-Artikolu 321(1) tar-Regolament (UE) 575/2013). Din l-informazzjoni għandha tingħata safejn tkun disponibbli u fuq bażi tal-aħjar sforz, sakemm ikunu applikabbli l-Artikoli 316(3), 317(9), 320(3) u 321(2) tar-Regolament (UE) 575/2013.

4. L-istituzzjonijiet għandhom jiżvelaw, għal kull waħda mill-aħħar 10 snin, data dwar l-għadd ta’ telf mir-riskji operazzjonali u l-għadd ta’ telf mir-riskji operazzjonali eskluż, l-ammont totali ta’ telf mir-riskji operazzjonali nett mill-irkupri u l-ammont totali ta’ telf mir-riskji operazzjonali nett mill-irkupri u nett minn telf eskluż. L-ammont annwali totali ta’ telf mir-riskji operazzjonali se jiġi kkalkulat bħala s-somma tat-telf nett kollu matul sena finanzjarja partikolari, ikkalkulat f’konformità mal-Artikolu 318(1) tar-Regolament (UE) 575/2013, li huwa ugwali jew ogħla mil-limiti tad-data dwar it-telf stabbiliti fl-Artikolu 319(1) jew (2), rispettivament ta’ dak ir-Regolament (jiġifieri €20,000 u €100,000). Madankollu, telf ikkawżat minn event ta’ riskju operazzjonali komuni jew minn bosta eventi marbuta mal-istess event ta’ riskju operazzjonali (“event oriġinali”), li huma rikonoxxuti fi snin kontabilistiċi differenti, għandu jingħadd flimkien għall-aħħar 10 snin sabiex jiġi ddeterminat jekk il-limitu għad-divulgazzjoni jinqabiżx jew le. It-telf u l-aġġustamenti għandhom jiġu żvelati skont id-dispożizzjonijiet skont l-Artikolu 317(3)(c) u l-Artikolu 318 tar-Regolament (UE) Nru 575/2013. Dawn l-ammonti għandhom jiġu żvelati fis-sena li fiha jkunu ġew irreġistrati fir-rapporti finanzjarji.

5.  Fin-narrattiva ta’ akkumpanjament, l-istituzzjonijiet għandhom jiżvelaw il-ġustifikazzjonijiet b’mod aggregat għall-eventi ta’ riskju operazzjonali eċċezzjonali li ġew esklużi mill-kalkolu tat-telf annwali mir-riskju operazzjonali, f’konformità mal-Artikolu 446(2), il-punt b) tar-Regolament (UE) Nru 575/2013.

6.  L-istituzzjonijiet għandhom jiżvelaw ukoll, b’mod aggregat, kwalunkwe informazzjoni materjali li tista’ tgħin lill-utenti jifhmu t-telf storiku, l-irkupri u r-riżervi legali tal-istituzzjonijiet, bl-eċċezzjoni ta’ informazzjoni kunfidenzjali u proprjetarja.


	Kolonna
	Referenzi legali u struzzjonijiet

	a sa j
	Sena (T, T-1, T-2, T-3, T-4, T-5, T-6, T-7, T-8, T-9)
Il-valur indikat mir-ringiela korrispondenti, għall-aħħar 10 snin finanzjarji. 

	k
	Medja ta’ 10 snin
Il-medja tal-valuri indikati mir-ringiela korrispondenti matul l-aħħar 10 snin.





	Ringiela
	Referenzi legali u struzzjonijiet

	1
	Ammont totali ta’ telf mir-riskji operazzjonali nett mill-irkupri (l-ebda esklużjoni)
L-Artikolu 446(2), il-punt a) u l-Artikolu 316(1) tar-Regolament (UE) Nru 575/2013.
Ir-ringiela għandha tiżvela l-ammont ta’ telf totali nett mill-irkupri li jirriżultaw minn eventi ta’ telf ogħla mil-limitu tal-event ta’ telf ta’ €20,000 għal kull wieħed mill-aħħar 10 perjodi tar-rappurtar, inkluż telf minn fużjonijiet u akkwiżizzjonijiet. Telf ikkawżat minn event ta’ riskju operazzjonali komuni, jew minn bosta eventi marbuta mal-istess event ta’ riskju operazzjonali, li huma rikonoxxuti fi snin kontabilistiċi differenti, għandu jingħadd flimkien għall-aħħar 10 snin sabiex jiġi ddeterminat jekk il-limitu għad-divulgazzjoni jinqabiżx jew le. Eventi ta’ riskju operazzjonali eċċezzjonali tas-sena li ma għadhomx rilevanti għall-profil tar-riskju tal-istituzzjoni li għalihom l-istituzzjoni ngħatat permess mill-Awtorità Kompetenti sabiex teskludihom mit-telf mir-riskju operazzjonali annwali tal-istituzzjoni, f’konformità mal-Artikolu 320(1) tar-Regolament (UE) Nru 575/2013, xorta għandhom jitqiesu fil-kalkolu tal-entrata għal din ir-ringiela.

	2
	Għadd totali ta’ telf mir-riskji operazzjonali
L-Artikolu 446(2), il-punt a) u l-Artikolu 316(1) tar-Regolament (UE) Nru 575/2013.
L-għadd totali ta’ telf mir-riskji operazzjonali ogħla mil-limitu tal-event ta’ telf ta’ €20,000.

	3
	Ammont totali ta’ telf mir-riskji operazzjonali eskluż
L-Artikolu 446(2), il-punt b) u l-Artikolu 320(1) tar-Regolament (UE) Nru 575/2013.
L-ammonti totali ta’ telf nett ogħla mil-limitu ta’ telf ta’ €20,000 li ġew esklużi f’konformità mal-Artikolu 320(1) tar-Regolament (UE) Nru 575/2013, għal kull wieħed mill-aħħar 10 perjodi tar-rappurtar.

	4
	Għadd totali ta’ eventi ta’ riskji operazzjonali esklużi
L-Artikolu 446(2), il-punt b) u l-Artikolu 320(1) tar-Regolament (UE) Nru 575/2013.
L-għadd totali ta’ eventi ta’ riskju operazzjonali eċċezzjonali ogħla mil-limitu tal-event ta’ telf ta’ €20,000 li ġew esklużi f’konformità mal-Artikolu 320(1) tar-Regolament (UE) 575/2013 għal kull wieħed mill-aħħar 10 perjodi tar-rappurtar. 

	5
	Ammont totali ta’ telf mir-riskji operazzjonali nett mill-irkupri u nett mit-telf eskluż
L-ammont totali ta’ telf mir-riskji operazzjonali, li minnu jitnaqqas l-ammont ta’ rkupri żvelati fir-ringiela 1, u li minnu jitnaqqas it-telf eskluż żvelat fir-ringiela 3.

	6
	Ammont totali ta’ telf mir-riskji operazzjonali nett mill-irkupri (l-ebda esklużjoni)
L-Artikolu 446(2), il-punt a) u l-Artikolu 316(1) tar-Regolament (UE) Nru 575/2013.
L-ammont totali ta’ telf mir-riskji operazzjonali, li minnu jitnaqqas l-ammont ta’ rkupri, li jirriżulta minn eventi ta’ telf ’il fuq mil-limitu tal-event ta’ telf ta’ €100,000 għal kull wieħed mill-aħħar 10 perjodi tar-rappurtar, inkluż telf minn fużjonijiet u akkwiżizzjonijiet. Telf ikkawżat minn event ta’ riskju operazzjonali komuni, jew minn bosta eventi marbuta mal-istess event ta’ riskju operazzjonali, li huma rikonoxxuti fi snin kontabilistiċi differenti, għandu jingħadd flimkien għall-aħħar 10 snin sabiex jiġi ddeterminat jekk il-limitu għad-divulgazzjoni jinqabiżx jew le. Eventi ta’ riskju operazzjonali eċċezzjonali tas-sena li ma għadhomx rilevanti għall-profil tar-riskju tal-istituzzjoni li għalihom l-istituzzjoni ngħatat permess mill-Awtorità Kompetenti sabiex teskludihom mit-telf mir-riskju operazzjonali annwali tal-istituzzjoni, f’konformità mal-Artikolu 320(1) tar-Regolament (UE) Nru 575/2013, xorta għandhom jitqiesu fil-kalkolu tal-entrata għal din ir-ringiela.

	7
	Għadd totali ta’ telf mir-riskji operazzjonali
L-Artikolu 446(2), il-punt a) u l-Artikolu 316(1) tar-Regolament (UE) Nru 575/2013.
L-għadd totali ta’ telf mir-riskji operazzjonali ogħla mil-limitu tal-event ta’ telf ta’ €100,000.

	8
	Ammont totali ta’ telf mir-riskji operazzjonali eskluż
L-Artikolu 446(2), il-punt b) u l-Artikolu 320(1) tar-Regolament (UE) Nru 575/2013.
L-ammonti ta’ telf nett totali ogħla mil-limitu tal-event ta’ telf ta’ €100,000, esklużi f’konformità mal-Artikolu 320(1) tar-Regolament (UE) 575/2013, għal kull wieħed mill-aħħar 10 perjodi tar-rappurtar.

	9
	Għadd totali ta’ eventi ta’ riskji operazzjonali esklużi
L-Artikolu 446(2), il-punt b) u l-Artikolu 320(1) tar-Regolament (UE) Nru 575/2013.
L-għadd totali ta’ eventi ta’ riskju operazzjonali eċċezzjonali ogħla mil-limitu tal-event ta’ telf ta’ €100,000 li ġew esklużi f’konformità mal-Artikolu 320(1) tar-Regolament (UE) Nru 575/2013, għal kull wieħed mill-aħħar 10 perjodi tar-rappurtar.

	10
	Ammont totali ta’ telf mir-riskji operazzjonali nett mill-irkupri u nett mit-telf eskluż
Ir-ringiela għandha tiżvela l-ammont totali ta’ telf mir-riskji operazzjonali li minnu jitnaqqas l-ammont ta’ rkupri żvelati fir-ringiela 6, li minnu jitnaqqas l-ammont ta’ telf eskluż żvelat fir-ringiela 8.

	11
	Mhux applikabbli.

	12
	Mhux applikabbli.

	13
	Mhux applikabbli.



Mudell OR2 tal-UE – Indikatur tan-Negozju, komponenti u sottokomponenti. Mudell fiss

7. L-istituzzjonijiet għandhom jiżvelaw l-informazzjoni inkluża fil-Mudell OR2 tal-UE bl-applikazzjoni tal-Artikoli 446(1), il-punti c) u d) tar-Regolament (UE) Nru 575/2013. Dan il-mudell jipprovdi informazzjoni dwar il-kalkolu tal-Komponent tal-Indikatur tan-Negozju (BIC, Business Indicator Component), f’konformità mal-Artikolu 313 tar-Regolament (UE) Nru 575/2013, u dwar il-kalkolu tal-Indikatur tan-Negozju (BI, Business Indicator), il-komponenti u s-sottokomponenti, f’konformità mal-Artikolu 314 tar-Regolament (UE) Nru 575/2013. Barra minn hekk, dan il-mudell jipprovdi wkoll informazzjoni dwar l-ammonti esklużi mill-indikatur tan-negozju relatati ma’ entitajiet jew ma’ attivitajiet disposti, f’konformità mal-Artikolu 315(2).

8. L-istituzzjonijiet għandhom jiżvelaw l-informazzjoni għall-aħħar 3 snin finanzjarji dwar l-ammont tal-lista rilevanti ta’ entrati li huma meħtieġa għall-kalkolu tas-sottokomponenti tal-BI li jikkontribwixxu għall-kalkolu tal-rekwiżiti ta’ fondi proprji għar-Riskju Operazzjonali.

9. F’konformità mal-Artikolu 314(8) tar-Regolament (UE) Nru 575/2013, fejn l-ebda data storika ma tkun disponibbli, l-istituzzjonijiet għandhom jirrappurtaw l-istimi tan-negozju li jħarsu ’l quddiem.
10. Meta l-istituzzjonijiet jkollhom inqas minn 3 snin ta’ data disponibbli relatata mal-entrati dettaljati li jidħlu fil-komponenti tal-BI, id-data storika disponibbli għandha tiġi assenjata skont il-prijorità lill-kolonni korrispondenti fil-mudell. Meta l-istituzzjonijiet ikollhom biss data storika relatata mal-komponenti tal-BI disponibbli għal informazzjoni ta’ sena waħda, din id-data għandha tiġi rrappurtata fil-kolonna li tikkorrispondi għall-aktar sena reċenti (eż. “l-aħħar sena”). Fejn jidher raġonevoli, l-istimi li jħarsu ’l quddiem għandhom jiġu inklużi f’Sena -1 u Sena -2 rispettivament sakemm din id-data ssir disponibbli.
11. L-istituzzjonijiet ma għandhomx jinkludu fis-sottoentrati li huma parti mill-kalkolu tal-komponent tal-imgħax, tal-lokazzjonijiet u tad-dividendi (ILDC, interest, lease, dividend component) kwalunkwe ċifra relatata ma’ dawk l-istituzzjonijiet sussidjarji speċifiċi li l-ILDC tagħhom għandu jiġi kkalkulat separatament f’konformità mal-Artikolu 314(3) tar-Regolament (UE) Nru 575/2013.
12. L-istituzzjonijiet ma għandhomx jinkludu fis-sottoentrati li huma parti mill-kalkolu tal-komponent tal-imgħax, tal-lokazzjonijiet u tad-dividendi (ILDC) kwalunkwe ċifra minn linji operatorji tal-operazzjonijiet bankarji għall-konsumatur u/jew tas-servizzi bankarji kummerċjali f’dawk il-każijiet meta l-istituzzjoni tkun irċeviet il-permess li tapplika l-Artikolu 314(4) tar-Regolament (UE) Nru 575/2013.

13. Madankollu, l-istituzzjonijiet għandhom jirrappurtaw fir-ringiela 1 l-ammont totali tal-ILDC, inklużi l-ammonti kkalkulati f’konformità mal-Artikolu 314(3) tar-Regolament (UE) Nru 575/2013. Fir-ringiela UE 1, l-ILDC minbarra l-entitajiet ikkunsidrati mill-Artikolu 314(3) huwa rrappurtat ukoll.

14. Fin-narrattiva ta’ akkumpanjament, f’konformità mal-Artikolu 446(1) tar-Regolament (UE) Nru 575/2013, l-istituzzjonijiet għandhom jiżvelaw il-ġustifikazzjonijiet għal kull esklużjoni mill-indikatur tan-negozju bl-eċċezzjoni tal-esklużjoni tal-linji operatorji għall-konsumatur u kummerċjali kkunsidrati skont l-Artikolu 314(4).

15. Minħabba r-rabta mill-qrib bejn ir-rekwiżiti ta’ divulgazzjoni tar-riskju operazzjonali u r-rapporti finanzjarji tal-istituzzjoni, ir-referenzi għar-rekwiżiti ta’ rappurtar riflessi fl-Anness V tas-soluzzjonijiet tal-IT tal-EBA (FINREP) ġew riflessi fl-istruzzjonijiet kollha.

16. Il-konvenzjonijiet tas-sinjali biex jimtela dan il-mudell għandhom isegwu l-konvenzjonijiet riflessi fl-Anness V tas-soluzzjonijiet tal-IT tal-EBA.

	Kolonna
	Referenzi legali u struzzjonijiet

	a, b, c
	Valur

L-Artikolu 446(1), il-punt d) u l-Artikolu 314(1) tar-Regolament (UE) Nru 575/2013.

Il-valur għal-lista ta’ entrati li huma parti mill-kalkolu tal-BI u l-komponenti tiegħu (il-kalkolu tal-ILDC, tal-Komponent tas-Servizzi (SC, Service Component) u tal-Komponent Finanzjarju (FC, Financial Component)) f’konformità mal-istandards kontabilistiċi applikabbli għal kull waħda mill-aħħar 3 snin finanzjarji.

L-ammonti għandhom jiġu rrappurtati wara l-applikazzjoni tal-aġġustamenti relatati ma’ fużjonijiet / akkwiżizzjonijiet u attivitajiet divestiti.

Għall-FC, il-valuri li għandhom jiġu żvelati se jirriflettu l-valuri kontabilistiċi ddeterminati bl-użu tal-limitu kontabilistiku jew tal-limitu prudenzjali (PBA, prudential boundary) biex jiġu identifikati l-entrati tal-portafoll tan-negozjar u tal-portafoll bankarju għal kull waħda mill-aħħar 3 snin finanzjarji f’konformità mal-Artikolu 314(6) tar-Regolament (UE) Nru 575/2013.

	d
	Valuri medji

L-Artikolu 314(2), (5) u (6) tar-Regolament (UE) Nru 575/2013.

Il-valuri kkalkulati tal-komponenti ILDC, SC u FC u l-valur medju tas-sottokomponenti relatati tagħhom ikkalkulati matul l-aħħar 3 snin finanzjarji u msemmija fis-sena T.

Il-medja tiġi kkalkulata billi jitqiesu l-valuri kontabilistiċi għal kull waħda mill-aħħar 3 snin. 



	Ringiela
	Referenzi legali u struzzjonijiet

	1
	Komponent tal-imgħax, tal-lokazzjonijiet u tad-dividendi (ILDC, Interest, lease and dividend component)
Il-komponent tal-Imgħax, tal-Lokazzjonijiet u tad-Dividendi (ILDC) jiġi kkalkulat f’konformità mal-Artikolu 314(2) tar-Regolament (UE) Nru 575/2013 inklużi, fejn applikabbli, l-ammonti kkalkulati f’konformità mal-Artikolu 314(3) tar-Regolament (UE) Nru 575/2013. Meta istituzzjoni tkun soġġetta għad-deroga msemmija fl-Artikolu 314(4) tar-Regolament (UE) Nru 575/2013, l-istituzzjoni ma għandha tinkludi l-ebda ċifra minn linji operatorji tal-operazzjonijiet bankarji għall-konsumatur u/jew tas-servizzi bankarji kummerċjali.

	UE 1
	ILDC relatat mal-istituzzjoni individwali/mal-Grupp ikkonsolidat (minbarra l-entitajiet ikkunsidrati mill-Artikolu 314(3))
Il-komponent tal-Imgħax, tal-Lokazzjonijiet u tad-Dividendi (ILDC) ikkalkulat f’konformità mal-Artikolu 314(2) tar-Regolament (UE) Nru 575/2013, mingħajr ma tiġi inkluża l-ebda ċifra li hija parti mill-komputazzjoni tal-ILDC f’dawk il-każijiet fejn l-istituzzjoni tapplika d-deroga f’konformità mal-Artikolu 314(3) tar-Regolament (UE) Nru 575/2013.

	1a
	Introjtu mill-imgħax u mil-lokazzjoni
Is-somma tal-introjtu mill-imgħax mill-assi finanzjarji kollha, tal-introjtu ieħor minn assi lokati u profitti minn assi lokati, f’konformità mal-Anness V tas-soluzzjonijiet tal-IT tal-EBA.

L-introjtu mill-imgħax mill-assi finanzjarji kollha għandu jiġi kkalkulat f’konformità mal-Anness V, il-Parti 2, il-paragrafu 31 tas-soluzzjonijiet tal-IT tal-EBA u skont l-ispeċifikazzjonijiet ulterjuri mill-Anness V, il-Parti 2, il-paragrafi 187, 189 u 194ii tas-soluzzjonijiet tal-IT tal-EBA.

Introjtu ieħor minn assi lokati (finanzjarji u operazzjonali) għandu jeskludi l-introjtu mill-imgħax. Dan l-ammont għandu jiġi kkalkulat f’konformità mal-Anness V, il-Parti 2, il-paragrafi 314 u 315 tas-soluzzjonijiet tal-IT tal-EBA, li jirrappreżentaw: (i) introjtu minn bidliet fil-valur ġust fi proprjetajiet għall-investiment li jiġġeneraw kirjiet u jitkejlu bl-użu tal-mudell tal-valur ġust; u/jew (ii) introjtu minn lokazzjonijiet operatorji, inkluż introjtu mill-kiri minn proprjetà għall-investiment.

Il-profitti minn assi lokati (finanzjarji u operazzjonali) għandhom jinkludu: (i) il-qligħ mill-modifiki tal-lokazzjonijiet f’konformità mal-Anness V, il-Parti 2, il-paragrafu 49 tas-soluzzjonijiet tal-IT tal-EBA; (ii) il-bqija tal-introjtu operatorju ieħor (Introjtu Operatorju Ieħor) f’konformità mal-Anness V, il-Parti 2, il-paragrafi 314 u 316 tas-soluzzjonijiet tal-IT tal-EBA, jekk ikunu relatati ma’ assi lokati (finanzjarji u operazzjonali).

	1b
	Spejjeż tal-imgħax u tal-lokazzjonijiet
Is-somma tal-ispejjeż tal-imgħax mill-obbligazzjonijiet finanzjarji kollha, l-ispejjeż minn assi lokati u d-deprezzament, l-indeboliment u t-telf ta’ assi lokati, kif imsemmija fl-Anness V tas-soluzzjonijiet tal-IT tal-EBA.

L-ispejjeż tal-imgħax mill-obbligazzjonijiet finanzjarji kollha għandhom jiġu kkalkulati f’konformità mal-Anness V, il-Parti 2, il-paragrafu 31 tas-soluzzjonijiet tal-IT tal-EBA u skont l-ispeċifikazzjonijiet ulterjuri mill-Anness V, il-Parti 2, il-paragrafi 188, 190 u 194ii tas-soluzzjonijiet tal-IT tal-EBA. Dawk l-ispejjeż tal-imgħax li huma dovuti għal eventi ta’ riskju operazzjonali ma għandhomx jiġu inklużi. Minflok, dawn għandhom jiġu inklużi fil-Komponent tas-Servizzi f’konformità mal-Artikolu 314(5) tar-Regolament (UE) Nru 575/2013.

L-ispejjeż tal-assi lokati (operatorji) għandhom jinkludu l-ispejjeż f’konformità mal-Anness V, il-Parti 2, il-paragrafi 314 u 315 tas-soluzzjonijiet tal-IT tal-EBA relatati ma’ lokazzjonijiet operatorji, li jirrappreżentaw: (i) spejjeż minn bidliet fil-valur ġust fi proprjetajiet għall-investiment li jiġġeneraw kirjiet u jitkejlu bl-użu tal-mudell tal-valur ġust minn assi lokati operatorji; u (ii) spejjeż fuq lokazzjonijiet operatorji, inklużi spejjeż diretti tal-operat minn proprjetà għall-investiment li jiġġeneraw kirjiet. Barra minn hekk, l-istituzzjonijiet għandhom jinkludu wkoll hawnhekk spejjeż amministrattivi oħrajn mill-assi lokati operatorji f’konformità mal-Anness V, il-Parti 2, il-paragrafu 208ix tas-soluzzjonijiet tal-IT tal-EBA. Dawk l-ispejjeż li huma dovuti għal eventi ta’ riskju operazzjonali ma għandhomx jiġu inklużi. Minflok, dawn għandhom jiġu inklużi fil-Komponent tas-Servizzi f’konformità mal-Artikolu 314(5) tar-Regolament (UE) Nru 575/2013.

Id-deprezzament tal-assi lokati għandu jikkorrispondi għall-ispejjeż ta’ deprezzament kif irrappurtati f’konformità mal-Istandards Internazzjonali tal-Kontabbiltà (IAS, International Accounting Standards) 1, il-paragrafi 102 u 104 iżda biss minn assi lokati operatorji li l-introjtu jew l-ispejjeż tagħhom huma inklużi fil-kalkolu tal-imgħax / tal-ispejjeż.

L-indeboliment tal-assi lokati għandu jikkorrispondi għall-ispejjeż mill-assi lokati operatorji li jirrappreżentaw l-indeboliment jew ir-riversjar ta’ indeboliment f’konformità mal-IAS 36, il-paragrafu 126(a)(b) mill-assi lokati operatorji.

It-telf ta’ assi lokati jikkorrispondi għall-bqija tal-ispejjeż operatorji oħrajn (Spejjeż Operatorji Oħrajn) f’konformità mal-Anness V, il-Parti 2, it-Taqsima 29.3, il-paragrafu 316 tas-soluzzjonijiet tal-IT tal-EBA, jekk ma jkunux relatati ma’ assi lokati operatorji. Dak it-telf li huwa dovut għal eventi ta’ riskju operazzjonali ma għandux jiġi inkluż. Minflok, dawn għandhom jiġu inklużi fil-Komponent tas-Servizzi f’konformità mal-Artikolu 314(5) tar-Regolament (UE) Nru 575/2013.

	1c
	Total ta’ Assi/Komponent tal-assi
Fil-kolonna d), il-komponent tal-assi kif ikkalkulat f’konformità mal-Artikolu 314(2) tar-Regolament (UE) Nru 575/2013.
Fil-kolonni l-oħrajn, l-assi totali għandhom jikkorrispondu għas-somma tal-ammont riportat gross ta’ bilanċi tal-flus f’banek ċentrali u depożiti ta’ domanda oħrajn, titoli ta’ dejn, self u avvanzi kif ukoll l-ammont riportat ta’ derivattivi (ħeġġijiet kummerċjali u ekonomiċi u kontabbiltà għall-iħħeġġjar) u assi soġġetti għal lokazzjonijiet (assi tanġibbli u intanġibbli). Dawn l-entrati għandhom jirreferu għall-Anness V tas-soluzzjonijiet tal-IT tal-EBA.


	1d
	Introjtu mid-dividendi/Komponent tad-dividendi
Fil-kolonna d), il-komponent tad-dividendi kif ikkalkulat f’konformità mal-Artikolu 314(2) tar-Regolament (UE) Nru 575/2013.
L-istituzzjonijiet għandhom jirrapportaw l-introjtu mid-dividendi f’konformità mal-Anness V, il-Parti 2, il-paragrafi 40 sa 42 tas-soluzzjonijiet tal-IT tal-EBA.

	2
	Komponent tas-Servizzi (SC, Service Component)
Il-Komponent tas-Servizzi (SC) ikkalkulat f’konformità mal-Artikolu 314(5) tar-Regolament (UE) Nru 575/2013.
Meta istituzzjoni tkun soġġetta għad-deroga msemmija fl-Artikolu 314(4) tar-Regolament (UE) Nru 575/2013, l-istituzzjoni ma għandha tinkludi l-ebda ċifra minn linji operatorji tal-operazzjonijiet bankarji għall-konsumatur u/jew tas-servizzi bankarji kummerċjali. 

	2a
	Introjtu mit-tariffi u mill-kummissjonijiet
L-introjtu mit-tariffi u mill-kummissjonijiet imsemmi fl-Anness V, il-Parti 2, il-paragrafi 281 sa 284 tas-soluzzjonijiet tal-IT tal-EBA u kkalkulat f’konformità mal-Artikolu 314(5) tar-Regolament (UE) Nru 575/2013.
L-introjtu minn attivitajiet anċillari, bħall-attivitajiet tal-IT meħtieġa għall-eżekuzzjoni ta’ servizz finanzjarju, għandu jiġi inkluż ukoll f’din l-entrata, f’konformità mal-Artikolu 7 tal-RTS li għandu jiġi żviluppat skont l-Artikolu 314(9) tar-Regolament (UE) Nru 575/2013.
Il-parti tal-introjtu mit-tariffi u mill-kummissjonijiet riċevut minn istituzzjonijiet li huma membri tal-istess skema ta’ protezzjoni istituzzjonali f’konformità mal-Artikolu 314(5) tar-Regolament (UE) Nru 575/2013, għandha tiġi eskluża.

	2b
	Spiża ta’ tariffi u kummissjonijiet
L-ispiża ta’ tariffi u kummissjonijiet f’konformità mal-Anness V, il-Parti 2, il-paragrafi 281 sa 284 tas-soluzzjonijiet tal-IT tal-EBA u kkalkulata f’konformità mal-Artikolu 314(5) tar-Regolament (UE) Nru 575/2013.
It-tariffi tal-esternalizzazzjoni mħallsa għall-provvista ta’ servizzi finanzjarji, irrappreżentati mil-lista ta’ attivitajiet indikata fl-Artikolu 8, tal-RTS li għandhom jiġu żviluppati skont l-Artikolu 314(9) tar-Regolament (UE) Nru 575/2013, f’każ li jiġu inklużi, skont il-qafas kontabilistiku applikat taħt l-ispejjeż amministrattivi, f’konformità mal-Artikolu 16 tal-RTS imsemmija, għandhom jiġu żvelati f’din ir-ringiela. Spejjeż minn attivitajiet anċillari, bħal attivitajiet tal-IT meħtieġa biex jiġi eżegwit servizz finanzjarju, għandhom jiġu inklużi wkoll f’din l-entrata.
Il-parti tal-ispejjeż ta’ tariffi u kummissjonijiet imħallsa lill-istituzzjonijiet li huma membri tal-istess skema ta’ protezzjoni istituzzjonali, f’konformità mal-Artikolu 314(5) tar-Regolament (UE) Nru 575/2013, għandha tiġi eskluża.

	2c
	Introjtu operatorju ieħor
Introjtu operatorju ieħor inkluż: qligħ minn assi mhux kurrenti u gruppi tad-disponiment ikklassifikati bħala miżmuma għall-bejgħ li ma jikkwalifikawx bħala operazzjonijiet li ma tkomplewx (f’każ ta’ telf, il-valuri għandhom jiġu ttrattati bħala żero) f’konformità mal-Anness V, il-Parti 2, il-paragrafu 55 tas-soluzzjonijiet tal-IT tal-EBA, u introjtu operatorju ieħor kif imsemmi fl-Anness V, il-Parti 2, il-paragrafi 314 u 316 tas-soluzzjonijiet tal-IT tal-EBA, iżda eskluż l-introjtu fuq il-lokazzjonijiet operatorji u kwalunkwe entrata ddeterminata skont l-Artikolu 314(7) tar-Regolament (UE) 2021/451.
L-irkupru ta’ spejjeż amministrattivi ma għandux jitqies f’konformità mal-Artikolu 5 tal-RTS dwar il-komponenti tal-indikatur tan-negozju li għandhom jiġu żviluppati skont l-Artikolu 314(9) tar-Regolament (UE) Nru 575/2013.
L-ammont ta’ introjtu operattiv ieħor riċevut minn istituzzjonijiet li huma membri tal-istess skema ta’ protezzjoni istituzzjonali f’konformità mal-Artikolu 314(5) tar-Regolament (UE) Nru 575/2013, għandu jiġi eskluż.
L-ammont ta’ din ir-ringiela għandu jiġi kkalkulat f’konformità mal-Artikolu 314(5) tar-Regolament (UE) Nru 575/2013.

	2d
	Spejjeż operatorji oħrajn
Spiża operatorja oħra inkluż:
i) Telf minn assi mhux kurrenti u gruppi tad-disponiment ikklassifikati bħala miżmuma għall-bejgħ li ma jikkwalifikawx bħala operazzjonijiet li ma tkomplewx: telf minbarra minħabba eventi ta’ riskju operazzjonali minn assi mhux kurrenti u gruppi tad-disponiment ikklassifikati bħala miżmuma għall-bejgħ li ma jikkwalifikawx bħala operazzjonijiet li ma tkomplewx f’konformità mal-Anness V, il-Parti 2, il-paragrafu 55 tas-soluzzjonijiet tal-IT tal-EBA. Huwa biss it-telf li għandu jiġi rrappurtat; f’każ ta’ qligħ, il-valur għandu jiġi ttrattat bħala żero għall-fini ta’ din ir-ringiela.
ii) Telf, spejjeż, provvedimenti u impatti finanzjarji oħra totali minħabba eventi ta’ riskju operazzjonali: is-somma tat-telf, tal-ispejjeż, tal-provvedimenti u ta’ impatti finanzjarji oħra kollha relatati ma’ eventi ta’ riskju operazzjonali kif irrappurtat fir-ringiela 0080 tal-mudell C.16.03 inkluża fl-Anness I tas-soluzzjonijiet tal-IT tal-EBA.
iii) Spejjeż operatorji oħrajn minbarra dawk dovuti għal eventi ta’ riskju operazzjonali f’konformità mal-Anness V, il-Parti 2, il-paragrafi 314 u 316 tas-soluzzjonijiet tal-IT tal-EBA, li jirrappreżentaw:
· spejjeż minn bidliet fil-valur ġust f’assi tanġibbli mkejla bl-użu tal-mudell tal-valur ġust, minbarra spejjeż minn bidliet fil-valur ġust fi proprjetajiet għall-investiment li jiġġeneraw kirjiet u li jitkejlu bl-użu tal-mudell tal-valur ġust mill-assi lokati operatorji;
· 
· il-bqija tal-ispejjeż operatorji oħrajn (Spejjeż Operatorji Oħrajn) f’konformità mal-Anness V, il-Parti 2, il-paragrafi 314 u 316 tas-soluzzjonijiet tal-IT tal-EBA, jekk ma jkunux relatati ma’ assi lokati.
L-ammont ta’ spejjeż operatorji oħrajn mħallsa lill-istituzzjonijiet li huma membri tal-istess skema ta’ protezzjoni istituzzjonali f’konformità mal-Artikolu 314(5) tar-Regolament (UE) Nru 575/2013, għandu jiġi eskluż.
L-ammont ta’ din ir-ringiela għandu jiġi kkalkulat f’konformità mal-Artikolu 314(5) tar-Regolament (UE) Nru 575/2013.

	3
	Komponent Finanzjarju (FC, Financial Component)
Il-Komponent finanzjarju (FC) ikkalkulat f’konformità mal-Artikolu 314(6) tar-Regolament (UE) Nru 575/2013. Meta istituzzjoni tkun soġġetta għad-deroga msemmija fl-Artikolu 314(4) tar-Regolament (UE) Nru 575/2013, l-istituzzjoni ma għandha tinkludi l-ebda ċifra minn linji operatorji tal-operazzjonijiet bankarji għall-konsumatur u/jew tas-servizzi bankarji kummerċjali.

	3a
	Profitt jew telf nett applikabbli għall-portafoll tan-negozjar (TB, trading book)
Il-profitt jew it-telf nett applikabbli għall-portafoll tan-negozjar għandu jiġi kkalkulat bħala s-somma ta’:
Qligħ jew (-) telf fuq assi u obbligazzjonijiet finanzjarji miżmuma għan-negozjar u n-negozjar, nett: qligħ jew (-) telf fuq assi u obbligazzjonijiet finanzjarji miżmuma għan-negozjar f’konformità mal-Anness V, il-Parti 2, il-paragrafi 43 u 46 tas-soluzzjonijiet tal-IT tal-EBA jew fuq in-negozjar ta’ assi u obbligazzjonijiet finanzjarji f’konformità mad-Direttiva tal-Kunsill 86/635/KEE (“Direttiva dwar il-Kontabbiltà Bankarja” jew “BAD”, Bank Accounting Directive) l-Artikolu 27. Tqassim vertikali (6);
Qligħ jew (-) telf mill-kontabbiltà għall-iħħeġġjar, nett: qligħ jew (-) telf mill-kontabbiltà għall-iħħeġġjar, nett taħt il-komponent tal-portafoll tan-negozjar biss f’dawk iċ-ċirkostanzi eċċezzjonali fejn il-kontabbiltà għall-iħħeġġjar, ikkalkulata f’konformità mal-Anness V, il-Parti 2, il-paragrafu 47 tas-soluzzjonijiet tal-IT tal-EBA jew f’konformità mal-Artikolu 8(1)(a), (6), (8) tad-Direttiva dwar il-Kontabbiltà tintuża għall-iħħeġġjar ta’ assi u obbligazzjonijiet finanzjarji miżmuma għan-negozjar jew għan-negozjar ta’ assi u obbligazzjonijiet finanzjarji; u
Differenzi fil-kambju [qligħ jew (-) telf], netti, relatati mal-portafoll tan-negozjar: differenzi fil-kambju [qligħ jew (-) telf], netti, biss meta tali differenzi, ikkalkulati f’konformità mal-IAS 21.28, 52(a) jew f’konformità mal-BAD l-Art 39 joriġinaw minn assi u obbligazzjonijiet finanzjarji miżmuma għan-negozjar jew min-negozjar ta’ assi u obbligazzjonijiet finanzjarji.
Il-valuri li għandhom jiġu żvelati se jirriflettu l-valuri kontabilistiċi ddeterminati bl-użu tal-limitu kontabilistiku jew il-limitu prudenzjali (PBA, prudential boundary) biex jiġu identifikati l-entrati tal-portafoll tan-negozjar u tal-portafoll bankarju għal kull waħda mill-aħħar 3 snin finanzjarji f’konformità mal-Artikolu 314(6) tar-Regolament (UE) Nru 575/2013.

	3b
	Profitt jew telf nett applikabbli għall-portafoll bankarju (BB, banking book)
Il-profitt jew telf nett applikabbli għall-portafoll bankarju għandu jiġi kkalkulat bħala s-somma ta’:
Qligħ jew (-) telf fuq l-irtirar tar-rikonoxximent ta’ assi u obbligazzjonijiet finanzjarji mhux imkejla fil-valur ġust permezz ta’ profitt jew telf, nett: qligħ jew (-) telf fuq l-irtirar tar-rikonoxximent ta’ assi u obbligazzjonijiet finanzjarji mhux imkejla fil-valur ġust permezz ta’ profitt jew telf, nett f’konformità mal-Anness V, il-Parti 2, il-paragrafu 45 għas-soluzzjonijiet tal-IT tal-EBA jew għall-BAD, l-Artikolu 27. Tqassim vertikali (6);
Qligħ jew (-) telf fuq assi finanzjarji mhux tan-negozjar imkejla b’mod obbligatorju fil-valur ġust permezz ta’ profitt jew telf, nett: qligħ jew (-) telf fuq assi finanzjarji mhux tan-negozjar imkejla b’mod obbligatorju fil-valur ġust permezz ta’ profitt jew telf, nett f’konformità mal-Anness V, il-Parti 2, il-paragrafu 46 tas-soluzzjonijiet tal-IT tal-EBA;
Qligħ jew (-) telf fuq assi u obbligazzjonijiet finanzjarji speċifikati fil-valur ġust permezz ta’ profitt jew telf, nett: qligħ jew (-) telf fuq assi u obbligazzjonijiet finanzjarji speċifikati fil-valur ġust permezz ta’ profitt jew telf, nett f’konformità mal-Anness V, il-Parti 2, il-paragrafu 44 tas-soluzzjonijiet tal-IT tal-EBA;
Qligħ jew (-) telf mill-kontabbiltà għall-iħħeġġjar, nett, relatat mal-portafoll bankarju: qligħ jew (-) telf mill-kontabbiltà għall-iħħeġġjar, nett f’konformità mal-Anness V, il-Parti 2, il-paragrafu 47 tas-soluzzjonijiet tal-IT tal-EBA jew f’konformità mal-Artikolu 8(1)(a), (6), (8) tad-Direttiva dwar il-Kontabbiltà, meta dan il-qligħ jew telf joriġina minn assi u obbligazzjonijiet finanzjarji miżmuma fil-portafoll bankarju; u
Differenzi fil-kambju [qligħ jew (-) telf], netti, relatati mal-portafoll bankarju: differenzi fil-kambju [qligħ jew (-) telf], netti, f’konformità mal-IAS 21.28, 52 (a) jew f’konformità mal-Artikolu 39 tal-BAD, meta dawn id-differenzi joriġinaw minn assi u obbligazzjonijiet finanzjarji miżmuma fil-portafoll bankarju.
Il-valuri li għandhom jiġu żvelati se jirriflettu l-valuri kontabilistiċi ddeterminati bl-użu tal-limitu kontabilistiku jew il-limitu prudenzjali (PBA, prudential boundary) biex jiġu identifikati l-entrati tal-portafoll tan-negozjar u tal-portafoll bankarju għal kull waħda mill-aħħar 3 snin finanzjarji f’konformità mal-Artikolu 314(6) tar-Regolament (UE) Nru 575/2013.

	UE 3c
	Approċċ segwit sabiex jiġi ddeterminat il-limitu tat-TB/BB (PBA jew approċċ kontabilistiku)
L-approċċ segwit fid-data ta’ referenza għad-determinazzjoni tal-FC: klassifikazzjoni kontabilistika jew prudenzjali (PBA). L-approċċ għandu jintuża b’mod konsistenti għall-ammonti żvelati għal kull waħda mill-aħħar 3 snin finanzjarji.

	4
	Indikatur tan-Negozju (BI, Business Indicator)
Il-BI, ikkalkulat f’konformità mal-Artikolu 314(1) tar-Regolament (UE) Nru 575/2013, li huwa s-somma tat-tliet komponenti: ILDC, SC u FC.

	5
	Komponent tal-Indikatur tan-Negozju (BIC, Business Indicator Component)
Il-BIC ikkalkulat f’konformità mal-Artikolu 313 tar-Regolament (UE) Nru 575/2013. 

	6a
	BI gross minn attivitajiet divestiti esklużi
L-ammont ta’ BI li jinkludi attivitajiet divestiti esklużi f’konformità mal-Artikolu 315(2), tar-Regolament (UE) Nru 575/2013.

	6b
	Tnaqqis fil-BI minħabba attivitajiet divestiti esklużi
Id-differenza bejn BI gross minn attivitajiet divestiti (ringiela 6a) u BI totali (ringiela 4). 

	UE 6c
	Impatt fil-BI ta’ fużjonijiet/akkwiżizzjonijiet
L-ammont inkluż fil-BI li jikkorrispondi għall-komponenti tal-BI li huma dovuti għal entitajiet jew attivitajiet li ngħaqdu jew ġew akkwistati, ikkalkulat kif imsemmi fl-Artikolu 315(1) tar-Regolament (UE) Nru 575/2013.



Mudell OR3 tal-UE – Rekwiżiti ta’ fondi proprji għar-riskju operazzjonali u ammonti ta’ skopertura għar-riskju. Mudell fiss

17. L-istituzzjonijiet għandhom jiżvelaw l-informazzjoni inkluża fil-Mudell OR3 tal-UE bl-applikazzjoni tal-Artikoli 446(1), il-punt b) tar-Regolament (UE) Nru 575/2013. Dan il-mudell jipprovdi informazzjoni dwar il-kalkolu tar-rekwiżiti ta’ fondi proprji għar-riskju operazzjonali f’konformità mal-Artikoli 312 sa 315 tar-Regolament (UE) Nru 575/2013.


	Ringiela 
	Spjegazzjoni

	1
	Komponent tal-Indikatur tan-Negozju (BIC, Business Indicator Component)
Din ir-ringiela għandha tippreżenta l-Komponent tal-Indikatur tan-Negozju li għandu jiġi kkalkulat f’konformità mal-Artikolu 313 tar-Regolament (UE) Nru 575/2013.

	UE 1
	Rekwiżiti ta’ Fondi Proprji (OROF) tal-Approċċ Standardizzat Alternattiv (ASA, Alternative Standardised Approach) skont l-Artikolu 314(4)
Din ir-ringiela għandha tinkludi r-rekwiżiti ta’ fondi proprji għal-linji operatorji kkunsidrati skont l-Artikolu 314(4), fejn applikabbli, sal-31 ta’ Diċembru 2027 jew sakemm is-superviżur konsolidanti jagħti permess f’konformità mal-Artikolu 314(3), skont liema jiġi l-ewwel.

	2
	Mhux applikabbli.

	3
	Rekwiżiti ta’ Fondi Proprji (OROF) Minimi Meħtieġa għar-Riskju Operazzjonali
Ir-Rekwiżiti ta’ Fondi Proprji għandhom jiġu kkalkulati f’konformità mal-Artikolu 312 tar-Regolament (UE) Nru 575/2013. Din ir-ringiela għandha tippreżenta r-Rekwiżiti ta’ Fondi Proprji għar-Riskju Operazzjonali li jikkoinċidu mas-somma tal-BIC u r-rekwiżiti ta’ fondi proprji għal-linji operatorji kkunsidrati mill-Artikolu 314(4), fejn applikabbli. 

	4
	Ammonti ta’ Skopertura għar-Riskju Operazzjonali (REA, Risk Exposure Amounts)
Abbażi tal-Artikolu 92(3), il-punt e) u 92(4) tar-Regolament (UE) Nru 575/2013, din ir-ringiela għandha tiżvela r-rekwiżiti ta’ fondi proprji fir-ringiela (3) immultiplikati bi 12.5. 

